
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্রাচীন বঙ্গের গৌরব-বিভব । 는 2
বাঙ্গালায় কত প্রকার জলযান প্রস্তুত হইত এবং কত দূরদেশে তৎসমুদায়ের গতিবিধি ছিল, প্রাচীন বাঙ্গালার কবিগণের কাব্য-গ্রন্থের মধ্যেও সে পরিচয় দেদীপ্যমান দেখিতে পাই । মনসা-মাহাত্ম্য-কীৰ্ত্তন-প্রসঙ্গে প্রাচীন কবিগণের গ্রন্থে শ্ৰীমন্ত সদাগর, চাদ সদাগর, ধনপতি সদাগর প্রভূতির বাণিজ্য-বিবরণ পরিবর্ণিত হইয়াছে। খৃষ্টীয় ত্রয়োদশ শতাব্দী হইতে ষোড়শ শতাব্দীর মধ্যে প্রোক্ত কবিগণের বিদ্যমানতার বিষয় প্রতিপন্ন হইলেও, তাহাদের বর্ণিতব্য ঘটনা যে পূৰ্ব্ববৰ্ত্তিকালের, তাহ স্বতঃই প্রতিপন্ন হয়। কবি নারায়ণদেব চাদ সদাগরের সমুদ্ৰ-যাত্রার বিশদ বর্ণনা লিপিবদ্ধ করিয়া গিয়াছেন। নারায়ণদেব খৃষ্টীয় ত্রয়োদশ শতাব্দীতে বিদ্যমান ছিলেন। কবি বংশীদাস পদ্মাপুরাণ বিরচণ করেন। তাহাতেও সমুদ্র-যাত্রায় বাণিজ্যের বিষয় লিপিবদ্ধ আছে। কেতকী-দাস ও ক্ষেমানন্দ বিরচিত ‘মনসার ভাসান’ গ্রন্থেও চাদ সদাগরের নানা দেশে বাণিজ্যের বিষয় অবগত হই। কবিকঙ্কণ চণ্ডী-কাব্যে ধনপতি সদাগরের ও শ্ৰীমন্ত সদাগরের সিংহলাদি দূরদেশে বাণিজ্যের বিষয় বর্ণনা করিয়া গিয়াছেন । শুক্তি, মুক্ত, গজদন্ত, ঘোটক, হস্তী প্রভৃতির আমদানী রপ্তানি চলিত,-চণ্ডী-কাব্যে এ বর্ণনা দেখিতে পাই । সিংহলে বাণিজ্য করিতে গিয়া শ্ৰীমন্ত সদাগর কোন দ্রব্যের বিনিময়ে কোন দ্রব্য পাইবার অভিলাষ প্রকাশ করিয়াছিলেন, কবিকঙ্কণে বাণিজ্য-বিনিময়-প্রসঙ্গে এইরূপ বিবৃত আছে ;–
“বদল আশে নানা ধন এনেছি সিংহলে । যা দিলে যা বদল হবে শুনহ কুতুহলে।
কুরঙ্গ বদলে, তুরঙ্গ দিবে, নারিকেল বদলে শঙ্খ। বিড়ঙ্গ বদলে, লবঙ্গ দিবে, শুঠের বদলে টঙ্ক । প্লবঙ্গ বদলে, মাতঙ্গ দিবে, পায়রার বদলে গুয়া । গাছফল বদলে, জায়ফল দিবে, বয়রায় বদলে গুয়া ॥ সিন্দূর বদলে, হিস্কুল দিবে, গুঞ্জার বদলে পলা । পাট শণ বদলে, ধবল চামর, কাচের বদলে নীলা ॥ লবণ বদলে, সৈন্ধব দিবে, সুফলার বদলে জীর । আকন্দ বদলে, মাকদ দিবে, হরিতাল বদলে হীরা ॥ চইয়ের বদলে, চন্দন দিবে, পাগের বদলে ঘড়।। শুকুতার বদলে, মুকুতা দিবে, ভেড়ার বদলে ঘোড়া । চিনির বদলে, দান কপূর, আলতার বদলে লাটী। সগল্পাদ বদলে, পামরি দিবে, কম্বল বদলে পাটী ॥ হলুদ বদলে, গোরোচনা দিৰে, কুরুতার বদলে সান । সরিষার বদলে পারা দিবে, ব্লাংতার বদলে সোনা ॥ মাস, মহুরী, তণ্ডুল, মধুরী, বরবট বাটুলা চিনা । বদল শকটে তৈল ঘৃত ঘটে, বহুতর এনেছি কিন্যা ॥ গোধূম যব আর্দ্রক সর্ষপ, মুগ, তিল, মারুয়া ছোলা । কিনিয়া সদাগর এনেছে বহুতর, লবণের পাতিয়া গোলা ৷”

		 এই পাতা শেষ সম্পাদিত হয়েছে ০৬:২৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

